
167 Adolygu trefniadau etholiadol

(1) Caiff Gweinidogion Cymru gyfarwyddo Comisiwn Cymru i ymgymryd ag adolygiad
o'r trefniadau etholiadol ar gyfer ardal llywodraeth leol newydd.

(2) Caiff Comisiwn Cymru o ganlyniad i'r cyfryw adolygiad gyflwyno argymhellion
i Weinidogion Cymru ar gyfer gwneud newidiadau i'r trefniadau etholiadol sy'n
ymddangos i Gomisiwn Cymru yn ddymunol er mwyn cael llywodraeth leol effeithiol
a chyfleus.

(3) Wrth bwyso a mesur y trefniadau etholiadol ar gyfer ardal llywodraeth leol newydd
at ddibenion yr adran hon, rhaid i Gomisiwn Cymru i'r graddau y mae'n rhesymol
ymarferol gydymffurfio â'r rheolau a nodir yn Atodlen 11 i Ddeddf Llywodraeth Leol
1972.

(4) At ddibenion yr adran hon mae i “trefniadau etholiadol” yr un ystyr ag “electoral
arrangements” yn adran 78 o Ddeddf Llywodraeth Leol 1972.


